[bookmark: _GoBack]Raport individual për rezultatin e konsultimit publik për Projektligjin“Për disa shtesa dhe ndryshime në ligjin nr. 92/2014, ‘Për tatimin mbi vlerën e shtuar në Republikën e Shqipërisë’, i ndryshuar”

1. Titulli i projektligjit
Projektligji “Për disa shtesa dhe ndryshime në ligjin nr. 92/2014, ‘Për tatimin mbi vlerën e shtuar në Republikën e Shqipërisë’, i ndryshuar”,[footnoteRef:1] [1:  Projektligji synon përmirësimit të kuadrit ligjor ekzistues në fushën e Tatimit mbi Vlerën e Shtuar (TVSH), sa i takon:
Artikujve që përfshihen në kreun 4401 të Nomenklaturës së Kombinuar të Mallrave, me efekt deri në 31 dhjetor 2023, kjo në kuadër të krizës energjitike;
Fondeve IPA, si një nga nga incentivat më frytdhënëse të përdorura nga Bashkimi Europian për promovimin e vlerave dhe nxitjen e reformave në vendet që synojnë anëtarësimin si dhe fondet nga donatorët e huaj;
Tregtimit të Energjisë Elektrike përmes Bursës Shqiptare të Energjisë, në kushtet kur vendi po përballet me një krizë të thelluar për sigurimin e saj, duke garantuar tregtimin në një treg të organizuar.] 


2. Kohëzgjatja e konsultimeve

Projektligji është publikuar nga Ministria e Financave dhe Ekonomisë në Regjistrin Elektronik për Njoftimet dhe Konsultimet Publike nga data 12.10.2022. 


3. Metoda e konsultimit
Metodat e konsultimit të përdorura për Projektligjin “Për disa shtesa dhe ndryshime në ligjin nr. 92/2014, ‘Për tatimin mbi vlerën e shtuar në Republikën e Shqipërisë’, i ndryshuar”, janë si më poshtë vijon:

Takime me grupet e interesit: Janë zhvilluar takime në nivel teknik on-line me grupet e interest më datë 10.10.2022. Me datë 19.10.2022, u zhvillua tryezë dikutimi lidhur me paketën fiskale me përfaqësues të këshillit tatimor dhe përfaqësues të biznesit.

Mbledhje e mendimeve dhe sugjerimeve nëpërmjet postës elektronike, si dhe shkresave:

Projektligji i është dërguar për mendim Ministrisë së Drejtësisë, Ministrisë së Infrastrukturës dhe Energjisë, ministrit të Shtetit dhe Kryenegociatorit, ministrit të Shtetit për Mbrojtjen e Sipërmarrjes si dhe Agjencisë së Programimit dhe Koordinimit së Ndihmës së Huaj.

-Ministria e Infrastrukturës dhe Energjisë, ministri i Shtetit dhe Kryenegociatorit dhe ministri i Shtetit për Mbrojtjen e Sipërmarrjes janë shprehur parimisht dakord. 
-Ministria e Drejtësisë shprehet dakord me miratimin e tij nga Këshilli i Ministrave në formën dhe përmbajtjen e propozuar, duke sugjeruar çështjet e zbatimit të unifikuar të teknikës legjislative dhe terminologjinë juridike një pjesë e të cilave janë reflektuar në përmbajtjen e projektligjit.
-Agjencisë së Programimit dhe Koordinimit së Ndihmës së Huaj ka përcjellë disa sugjerime një pjesë e të cilave janë reflektuar në projektligj. 

Publikimi në Regjistrin Elektronik për Njoftimet dhe Konsultimet Publike në linkun:
 
https://konsultimipublik.gov.al/Konsultime/Detaje/526
 

4. Palët e interesit të përfshira

Në datë 19 tetor u zhvillua një tryezë dikutimi lidhur me paketën fiskale me përfaqësues të këshillit tatimor dhe përfaqësues të biznesit.

Projekligji “Për disa shtesa dhe ndryshime në ligjin nr. 92/2014, ‘Për tatimin mbi vlerën e shtuar në Republikën e Shqipërisë’, i ndryshuar”, është hartuar nga Ministria e Financave dhe Ekonomisë. 

Kontribut kanë dhënë gjatë procesit të konsultimit grupet e interesit, por dhe aktorë të tjerë në nivel qendror si ministritë e linjës dhe instritucione të tjera si Ministria e Drejtësisë, Ministria e Infrastrukturës dhe Energjisë, ministri i Shtetit dhe Kryenegociatorit, ministri i Shtetit për Mbrojtjen e Sipërmarrjes si dhe Agjencia e Programimit dhe Koordinimit së Ndihmës së Huaj, si dhe insitucionet e varësisë së MFE si DPD dhe DPT.

Procesi i konsultimit nuk është shoqëruar me komente pas publikimit në Regjistrin Elektornik për Njoftimet dhe Konsultimet Publike.


